
Efni: Umsögn Skeiða- og Gnúpverjahrepps við frumvarps til skipulagslaga.

Sveitarstjórn Skeiða- og Gnúpverjahrepps tók á fundi sínum þann 6. apríl 2010 til umfjöllunar frumvarp 
til skipulagslaga mál 425. Eftirfarandi athugasemd var gerð við frumvarpið.

„Sveitarstjórn Skeiða-og Gnúpverjahrepps telur nauðsynlegt að í nýjum skipulagslögum verðir heimild 
til handa sveitarfélögum að endurheimta frá framkvæmdaraðila kostnað sem hlýst af breytingum á 
aðalskipulagi eins og gert var ráð fyrir í 20, gr. eldri draga að frumvarpi til skipulagslaga. Flestar 
breytingar á skipulagi eru unnar að óskum lóðarhafa eða framkvæmdaraðila, það er því eðlilegt að 
þeir beri kostnað vegna breytinganna. Fráleit er að halda því fram að það hafi áhrif á ákvarðanatöku 
sveitarstjórna þó lóðarhafar eða framkvæmdaraðilar greiði útlagðan kostnað vegna 
skipulagsbreytinga.

Sveitarstjóm leggur áherslu á að Skipulagsstofnun fái fullnaðarvald til þess að staðfesta aðal- og 
svæðisskipulagstillögur til að tryggja að fagleg sjónarmið ráði staðfestingu eða höfnun 
skipulagstillagna og stytta um ieið þann tíma sem skipulagsferlið tekur.
Sveitarstjórn leggur áherslu á að ef sú tilhögun nær ekki fram að ganga að skýr tímamörk verði sett á 
þann tíma sem ráðherra hefur til að afgreiða aðalskipulagstillögur. Það er okkar álit að 2 mánuðir sé 
vel ríflegur tími fyrir ráðherra til að afgreiða svona mál. Með öllu er óásættanlegt að sveitarfélag þurfi 
að bíða í meira en 14 mánuði eftir úrskurði ráðherra eins og Skeiða- og Gnúpverjahreppur hefur þurft 
að gera, slíkur afgreiðslumáti getur ekki talist ásættanleg stjórnsýsla."

